
Innovative technologies in the production of electricity through waste 

processing: International experience and perspectives 
 

Sh.B. Abdukhalilova, E.I. Mukhtorov 1  
1Fergana State Technical University, Uzbekistan 

 

Abstract: This article reviews modern innovative technologies for generating electricity from waste. Converting 

waste into energy is one of the most effective, innovative and economically viable approaches to 

achieving environmental sustainability today. Also, the introduction of waste-to-energy technology is not 

only a solution to environmental problems, but also a new development factor for the country's economy. 

Effective methods are analyzed based on international experience and their environmental and economic 

advantages are studied. The application of technologies is analyzed using the example of advanced 

projects from leading countries in the world. 
Keywords: Waste processing, Electricity, Environmental sustainability, Green economy, Biogas technologies, 

Thermal methods, Anaerobic fermentation, WTE technologies 

 

Chiqindilarni qayta ishlash orqali elektr energiyasi ishlab chiqarishda 

innovatsion texnologiyalar: Xalqaro tajriba va istiqbollar 
 

Abdukhalilova Sh. B., Mukhtorov E. I.1  
1Farg‘ona davlat texnika universiteti assistenti, O‘zbekiston 

 

Annotatsiya: Ushbu maqolada chiqindilarni qayta ishlash orqali elektr energiyasi ishlab chiqarishning zamonaviy 

innovasion texnologiyalari ko‘rib chiqiladi. Chiqindilarni energiyaga aylantirish — bugungi kunda 

ekologik barqarorlikka erishish yo‘lidagi eng samarali, innovatsion va iqtisodiy jihatdan maqsadga 

muvofiq yondashuvlardan biridir. Shuningdek, chiqindilardan energiya ishlab chiqarish texnologiyasini 

joriy etish — nafaqat ekologik muammolarga yechim, balki mamlakat iqtisodiyoti uchun yangi 

rivojlanish omilidir. Xalqaro tajriba asosida samarali usullar tahlil qilinib, ularning ekologik va iqtisodiy 

afzalliklari o‘rganiladi.  Jahondagi yetakchi davlatlarning ilg‘or loyihalari misolida texnologiyalarning 

qo‘llanilishi tahlil qilinadi. 

Кalit so‘zlar: Chiqindilarni qayta ishlash, Elektr energiyasi, Ekologik barqarorlik, Yashil iqtisodiyot,, Biogaz 

texnologiyalari, Termik usullar, Anaerob fermentatsiya, WTE texnologiyalari. 

1. Kirish 

Zamonaviy sanoat va urbanizatsiya jarayonlari 

chiqindilar hajmining oshib borishiga olib kelmoqda. 

Chiqindilarni qayta ishlash va ulardan energiya manbai 

sifatida foydalanish esa barqaror rivojlanish uchun muhim 

yo‘nalishlardan biri hisoblanadi. Bu maqolada chiqindilarni 

qayta ishlash orqali energiya ishlab chiqarish 

texnologiyalari, ularning afzalliklari va xalqaro tajriba tahlil 

qilinadi. 

O‘zbekiston ham mazkur yo‘nalishda faol qadamlar 

qo‘ymoqda. Oxirgi yillarda mamlakatda chiqindilarni qayta 

ishlash va ulardan energiya ishlab chiqarishga oid qator 

qarorlar qabul qilindi. Jumladan, 2023 yilda qabul qilingan 

«Yashil iqtisodiyot» konsepsiyasi doirasida chiqindilardan 

energiya olishga oid maxsus dasturlar ishlab chiqildi. 

Shuningdek, xususiy va davlat sherikchiligi asosida 

chiqindilarni qayta ishlash zavodlari tashkil etish bo‘yicha 

tashabbuslar amalga oshirilmoqda. Bu esa mamlakatning 

ekologik barqarorligi va energiya manbalarini 

diversifikatsiya qilishda muhim qadamlardan biri 

hisoblanadi. 

 

 

2. Chiqindilardan energiya 
ishlab chiqarish usullari 

1. Termik usullar - Insineratsiya (yondirish) – bu usul 

chiqindilarni maxsus inseneratorlarda yuqori haroratda 

yondirishni o‘z ichiga oladi. Bu jarayonda chiqindilarning 

hajmi kamayadi va energiya chiqadi. Yevropa 

mamlakatlarida inseneratsiya quvurli issiqlik ta’minoti 

tizimlari bilan integratsiya qilingan bo‘lib, uning yordamida 

shaharlar issiqlik bilan ta’minlanadi. - Piroliz – chiqindilarni 

kislorodsiz muhitda yuqori haroratda qayta ishlash jarayoni 

bo‘lib, u gaz, suyuq yonilg‘i va qattiq qoldiq mahsulotlarni 

hosil qiladi. Ushbu jarayon an’anaviy yondirishga nisbatan 

kamroq zararli moddalar chiqarishi bilan ajralib turadi. - 

Gazlash (gazifikatsiya) – chiqindilarni yuqori haroratda 

sintetik gazga aylantirish jarayoni. Bu usulda hosil bo‘lgan 

gaz (singaz) turbinalar yoki generatorlar orqali elektr 

energiyasi ishlab chiqarishda foydalaniladi. 

2. Biologik usullar 

 - Anaerob fermentatsiya – organik chiqindilar maxsus 

bioreaktorlarda kislorodsiz muhitda qayta ishlanadi va 

natijada metan gazi hosil bo‘ladi. Metan keyinchalik gaz 

turbinalari yoki kogeneratsiya qurilmalarida elektr 

energiyasi ishlab chiqarish uchun ishlatiladi. Bu usul fermer 

xo‘jaliklarida ham keng qo‘llaniladi. 

 - Biogaz texnologiyalari – chiqindilarni anaerob 

sharoitlarda qayta ishlash orqali metan va karbonat angidrid 

gazi olish jarayoni. Hosil bo‘lgan biogazdan elektr 

energiyasi, issiqlik va transport yonilg‘isi sifatida 

foydalanish mumkin. Germaniya va Shvesiya kabi davlatlar 

biogaz ishlab chiqarishda yetakchi hisoblanadi.  

- Kompostlash – organik chiqindilarni tabiiy tarzda 

biologik parchalanishini tezlashtirish jarayoni. Kompostlash 

to‘g‘ridan-to‘g‘ri elektr energiyasi ishlab chiqarmasa ham, 

tuproq sifati va qishloq xo‘jaligi samaradorligini oshirishda 

muhim ahamiyatga ega. 

3.Mexanik-biologik usullar - Chiqindilarni ajratish, 

qayta ishlash va energiya manbasi sifatida foydalanish 

texnologiyalari. 

 
Chiqindilarni qayta ishlash sxemasi 

1. Chiqindilar yig‘ish 2. Ajratish 3. Termik yoki 

biologik qayta ishlash  4. Elektr energiyasini ishlab 

chiqarish 5. Qoldiqlarni qayta ishlash. 

 

Bu jarayon ikki bosqichdan iborat: birinchi bosqichda 

chiqindilar mexanik ravishda ajratiladi va qayta ishlashga 

tayyorlanadi, ikkinchi bosqichda esa biologik qayta ishlash 

jarayonlari amalga oshiriladi. Mexanik-biologik usullar 

sanoat chiqindilarini kamaytirish va qayta ishlash orqali 

ekologiyaga ijobiy ta’sir ko‘rsatadi. Iqtisodiy va ekologik 

samaradorlik - Innovasion texnologiyalarning investisiyaviy 

jozibadorligi. - Karbon izini kamaytirish va iqlim 

o‘zgarishiga qarshi kurash. - Yangi ish o‘rinlari yaratish va 

sanoat sektorini rivojlantirish. 

Dunyoning ko‘plab ilg‘or davlatlari chiqindilarni 

energiyaga aylantirish texnologiyalarini muvaffaqiyatli joriy 

etgan. Masalan, Shvetsiyada chiqindilarning 99 foizi qayta 

ishlanadi yoki yoqib energiya olinadi. Janubiy Koreyada esa 

chiqindilarni saralab yig‘ish va maxsus WTE (Waste to 

Energy) stansiyalarda qayta ishlash bo‘yicha qat’iy tizim 

mavjud. Xalqaro Energetika Agentligi (IEA) va Jahon banki 

rivojlanayotgan davlatlarga chiqindilardan energiya olish, 

iqlim o‘zgarishiga qarshi kurashish hamda ekologik 

infratuzilmani rivojlantirishda ko‘mak ko‘rsatmoqda. BMT 

(UNEP) esa chiqindi boshqaruvi strategiyalari, 

chiqindilarning ekologik xavfsiz usullar bilan qayta 

ishlanishi bo‘yicha global dasturlarni amalga oshirmoqda. 

3. Xulosa 

Chiqindilarni energiyaga aylantirish — bugungi kunda 

ekologik barqarorlikka erishish yo‘lidagi eng samarali, 

innovatsion va iqtisodiy jihatdan maqsadga muvofiq 

yondashuvlardan biridir. Rivojlangan davlatlar tajribasi 

shuni ko‘rsatmoqdaki, chiqindilarni to‘g‘ri boshqarish va 

qayta ishlash natijasida bir vaqtning o‘zida quyidagi 

natijalarga erishish mumkin: atrof-muhitni muhofaza qilish, 

energetika sohasini diversifikatsiya qilish, yangi ish o‘rinlari 

yaratish va resurslardan tejamkorlik bilan foydalanish. 

Shvetsiya, Janubiy Koreya, Germaniya kabi mamlakatlar 

chiqindilardan energiya olish orqali ularni poligonlarga olib 

borishni deyarli to‘xtatgan va bu orqali millionlab tonna 

issiqxona gazlari chiqishini kamaytirgan. Xalqaro 

tashkilotlar, xususan, BMT, IEA va Jahon banki bu boradagi 

innovatsion loyihalarni qo‘llab-quvvatlamoqda va 

rivojlanayotgan mamlakatlar uchun texnik va moliyaviy 

yordam ko‘rsatmoqda. O‘zbekiston ham ushbu yo‘nalishda 

strategik qadamlar tashlamoqda. Qabul qilingan qonunlar va 

milliy strategiyalar, xususan, “Yashil iqtisodiyot” 

strategiyasi, chiqindilarni qayta ishlash sanoatini 

rivojlantirishga xizmat qilmoqda. Shuningdek, biogaz, 

quyosh va shamol energiyasini chiqindilardan energiya olish 

bilan birlashtirgan gibrid tizimlar kelajakda ekologik 

xavfsizlikni ta’minlashda muhim rol o‘ynaydi. Bundan 

tashqari, aholining ekologik savodxonligini oshirish, 

chiqindilarni ajratib yig‘ish madaniyatini targ‘ib qilish 

hamda ilmiy-tadqiqot faoliyatlarini kengaytirish zarur. Bu 

borada oliy ta’lim muassasalari, tadqiqot markazlari va 

xususiy sektor o‘rtasidagi hamkorlik alohida ahamiyat kasb 

etadi. 

Shunday qilib, chiqindilardan energiya ishlab chiqarish 

texnologiyasini joriy etish — nafaqat ekologik 

muammolarga yechim, balki mamlakat iqtisodiyoti uchun 

yangi rivojlanish omilidir. O‘zbekiston bu yo‘lda xalqaro 

tajribalardan samarali foydalangan holda, barqaror kelajak 

sari ishonch bilan odimlamoqda. 

